Cerdd newydd i rybuddio pawb i feddwl am eu diwedd oherwydd bod ein hamser mor ansicr yn y byd hwn.
1. 

Pob dyn sy’n glyd heb gledi, ystyried hyn o ystori y leni a lunied,

Mae’n amser, medd Duw nefol, i fach a mawr ymorol am gael ymwared;

Pwy ’nawr a chanddo feiche fawr am aros yma un munud lleia’

I gael gorffwystra pan ddarffo ei yrfa a’i awr?

Yr hardda’ ei bryd a’i degwch, aiff hwnnw yn llwch i’r llawr;

Mewn braw yr hen aiff dan y rhaw, er maint anrhydedd dyna’i annedd,

A gado ei fawredd oedd luniedd dan ei law,

A’r ifanc ddyn arafedd, ei ddiwedd ynte a ddaw.

2.  

Yn sir Feirion yn ddiweddar y gwelwyd cri a galar, bu’n gynnar gwyno,

Pan oedd ein cydwladyddion yn ofidus dan glefydon i’w gyfion gofio;

Ni bu’r fath gur a dolur du yng Nghymru a Lloeger ers hir o amser 

Lle’r aeth ar fyrder ( llawer o’r un llu, 

Bu chwech o gyrff yn gorffwys, nod dawnus, yn ’r un tŷ;

Medd rhai gwŷr teg roedd wrth eu tai cyn clwyfo ohonyn’ ryw aderyn

Yn galw arnyn’ i droi bob un o’u bai,

Rhaglunieth Duw yn dragywydd, naws ufudd, fyth ni sai’.

3. 

Wel cofiwn ninne ein hunen, rai a welwyd dan y wialen, y dylen wylo,

Pwy ŵyr na rydd Duw cyfion y ninne a’r mwya’ a garon dan ei gerydd eto?

Paratowch, mae Crist yn dwedyd, “Dowch i grio’n ddwysedd am drugaredd,

Cyn dydd y diwedd o’r llwybre ffiedd ffowch, 

Drwy geisio Duw o’r uchelder o arfer trawster trowch”;

Mae’n wir y teca’ o fewn y tir a eill mewn un munud gael ’r un clefyd

Ar fyr, a’i symyd o’i fywyd hawddfyd hir;
Pwy etyl ddyrnod Ange pan godo ei gledde yn glir?

4.  

Gan hynny dylen gofio’n fedrusedd ac ymdrwsio cyn delo dolur,

Pan ddarffo i’r corffyn glwyfo bydd rhywyr yr awr honno ymgeisio am gysur;

Dan glwy’ heb gael dim hawddfyd hwy y traed a fferra, y dwylo a sytha

A’r clustie a ddyla gan ddolur bob yn ddwy,

I wrando’r Efengyl hyfryd ni ddôn nhw un munud mwy; 

On’d prudd a mawr yw’r syndod sydd wrth gofio’r amser aeth yn ofer

Mewn gwag bleser trwy ffalster yn lle ffydd

Wrth fynd o wely ange i’r siwrne yn fore a fydd?

5.  

Ni bydd yr amser honno ond sŵn Cydwybod effro i’n blino heb lonydd

Gan ddweud y munud hwnnw, “Bu Crist ei hun yn galw. Mae hynny yn gywilydd;

Tydi yn d’amser ffraethber ffri a droist glust fyddar at Dduw hawddgar

A r(i’n fodlongar mor llafar ei waed yn lli’

I olchi dwfn archollion a gwneud o newyddion ni;

Rhyw awr dy feie gynt oedd fawr, dim hwy ni chuddir, nhw i gyd a oleuir, 

Gan Dduw fe’u bernir, ni ollyngir dim i’r llawr, 

Fe fydd y coed a’r cerrig yn dyst i’n Meddyg mawr”.

6.  

Fe fydd yr anwir yno am bob Saboth a droes heibio heb fario oferedd

Yn wylo’r heilltion ddagre yn bur ddiles bryd na ddyle wrth gofio ei ddialedd;

Mewn braw y bydd ryw ddydd a ddaw y meddw a’r aflan oni ymdrwsian’,

Crynu y byddan’, nhw a drôn’ yn druan draw,

Rhag ofn y Barnwr llidiog galluog sydd ger llaw;

Bydd cri pan ddwedo ein Harglwydd ni, “Chwi, rai anghyfion, na wrandawson’

Ar gynghorion fy ngweision union i

Nac ar fy Mab fy hunan, o’ch unfan ni ddoech chwi”.

7. 

Am hyn darparwn ninne yr un fwriad i droi’n fore o drin oferedd,

Mae’n ddigon hawdd i ni wybod pa gyflog sydd am bechod i rai drwg eu buchedd;

Deffrowch, i ffordd y duwiol dowch gan ado ffiedd faith anwiredd, 

At wir drugaredd eich ffydd yn rhwyddedd rhowch, 

Gan geisio Duw bob amser o lwybre trawster, trowch; 

Am hyn cyn clefyd taerfyd tyn o flaen Duw’r Drindod byddwn barod 

Rhag cael dibendod mewn gormod syndod syn;
Ni hwyrach cyn yfory y geilw’r Iesu Gwyn.

Di rifau ar gwel yr adeilad.

1. 

Pob dŷn su’n glyd heb galedi ysdyried hyn o ysdori

y leni a linied,

Mae’n amser medd Duw nefol

Ei fâch a mawr ymorol am gael ymwared

Pwy’n awr a chanddo feichau fawr am aros yma un mynyd lleia

Ei gael gorffwysdra pan ddarffo i yrfa ai awr,

Yr hardde i bryd ai degwch eiff hwnw’n llŵch ir llawr

Mewn braw yr hên Eiff dan y rhaw er maint anrhydedd

Dyna ei anedd a gado ei fawredd oedd luniedd dan ei law

Ar r ifangc ddŷn arafedd ei ddiwedd ynte a ddaw.

2.  

Yn Sir feirion yn ddiweddar,

Y gwelwyd cri a galar bu’n gynar gwyno

Pan oedd ein cyd wladyddion yn ofydys dan glefydon iw cyfion gofio,

Ni bu’r fâth gŷr a dolyr dy,

Ynhymry a lloeger ers hîr o amser lle i’r aeth ar fyrder

A llawer or r un lly bu chwech o gurph yn gorphwys,

Not downys yn yr un ty,

Medd rhai gwyr têg’r oedd wrth i lai cyn clwyfo o honyn,

Ruw aderyn yn galw arnyn i droi bob un oi bai

Rhaglynieth Duw’n dragowydd nawsufudd futh a sai.

3. 

Wel cofiwn ine ein hynen rai a welwyd dan y wialen,

Ei dylen wylo,

Pwy wyr na rydd Duw cyfion y nine ar mwye garon,

Dan ei gerydd eto,

Parodtowch mae Crist yn dweydyd dowch,

Ei grio’n ddwysedd am drugaredd cyn dydd y diwedd,

Or llwybrau ffiedd ffowch drwy geisio Duw or uchelder

O arfer trowster trowch,

Mae’n wir y tece o fewn y tir a eill mewn un mynyd gael r un clefyd

Ar fyr ai symyd oi fowyd howddfyd hir,

Pwy etyl ddyrnnod ange pan godo ei gledde’n glir.

4.  

Gan hyny dylem gofio’n fedrysedd ag ymdrwsio 

cyn delo dolyr

Pan ddarffo ir corphyn glwyfo bydd rhyhwyr yr awr hono

I ymgeisio am gysyr,

Dan glwy heb gael dim hawddfyd hwy y traed a fferra y dwylo a sytha

Ar clisdiau a ddyla gan ddolyr bob yn ddwy,

I wrando’r Efengil hyfryd ni ddoen un mynyd mwy 

Ond prydd a mawr iw’r syndod sydd wrth gofio’r amser aeth yn ofer

Mewn gwag bleser trwy ffalsder yn lle ffydd,

Wrth fynd o wely ange ir siwrne’n fore a fydd.

5.  

Ni bydd yr amser hono ond sŵn cydwybod effro

In blino heb lonydd,

Gan ddweyd y mynyd hwnw bu grist ei hyn yn galw,

Mae hynu’n gwilydd,

Dydi’n dy amser ffraethber ffri a droisd glysd fyddar,

At Dduw hawddgar a roe’n fodlongar mor llafar ei waed yn lli,

Ei olchi dwfn archollion a gwneyd o newyddion ni

Ruw awr dy feie gynt oedd fawr dim hwy ni chuddir 

Nhw i gyd a oleuir gan Dduw fe i bernir,

Ni ollyngir dim ir llawr fe fydd y coed ar ceri yn dyst in meddig mawr.

6.  

Fe fydd yr anwir yno am bob Saboth a droes heibio,

Heb fario oferedd,

Yn wylo’r heilldion ddagre’n byr ddiles bryd na ddyle

Wrth gofio ei ddaledd,

Mewn braw y bydd ruw ddydd a ddaw y meddw ar aflan,

Oni ymdrwsian cryny y byddan nhw a drôn yn druan draw,

Rhag ofn y barnwr llidiog galluog sydd ger llaw

Bydd cri pan ddweydo ein harglwydd ni chwi rai anghyfion

Na wrandawson ar gynghorion fy ngweision inion i

Nag er fy mab fy hunan och unfan ni ddoech i chwi.

7. 

Am hyn darparwn nine’r un fwriad i droi’n fore

O drin oferedd,

Mae’n ddigon hawdd ini wybod pa gyflog sydd am bechod,

I rai drwg ei buchedd,

Deffrowch i ffordd y duwiol dowch gan ado ffiedd

Faith anwiredd at wir drugaredd ich ffydd yn

Rhwyddedd rhowch gan geisio Duw bob rmser,

O lwybrau trowsder trowch,

Am hyn cun clefyd taer fŷd tyn o flaen duw’r,

Drindod byddwn barod rhag cael dibenndod

Mewn gormod syndod syn

Ni hwyrach cun y foru y geilw’r Jesu gwyn.

Hugh Jones sioppwr llangwm ai cant

Teitl yr wynebddalen

Yn Gyntaf, Cerdd newydd i rybyddio pawb i feddwl am ei diwedd, o herwydd bod ein hamser mor ansicir yn y byd hwn lle y dylen bob amser ymorol am Edifeirwch am ein hamel bechode er mwyn cael dedwyddwch a llawenydd gyd a Christ ai angylion yn y byd nesaf ag mor dosdyrys a gresynus ini adel ein heneidiau gwirion an farwol o esgeylusdra a diofalwch i fynd i boenau tragowyddol i uffern, gud a chydig o hanes rhuw aderyn a lefarodd yn byr debyg i un a fydde’n dweydyd parattowch heb ddim arall iw ddweydyd ond y gair hwnw’n unig, a hynu fy yn y flwyddyn 1753, yn Sir Feirionydd yn agos ir bala lle bu glefyd a marwolaeth fwya mewn cyn lleied o amser  ag a fu ers talm o amser ynghymry ar ei ôl.
Y testun

Argraffwyd yn yr Amwythig tros Evan Ellis. Nid oes dyddiad ar yr wynebddalen.

Ffynhonnell arall

Llsgr. LlGC 1238B, 112:  Copїwyd rhannau o’r llsgr. gan Dwm o’r Nant a Thwm Ifan. ‘Hugh Joans sioppwr llanggwm ai Cant 1753’.

